
Nabani na ofuna ukujonga iirekhodi ezigcinwe 

Intshayelelo
Umzi woLondolozo-mbali neeRekhodi waseNtshona Koloni ngowona 
wakha wamdala kuyo yonke eminye enika iinkonzo zolondolozo-mbali. Sithi 
abaneerekhodi ezibhaliweyo zokuqala zoMzantsi Afrika, neziqala ngo-1651. 

Inkonzo i-Provincial Archives and Records phantsi koMthetho weNtshona 
Koloni, 2005 (UMthetho 3 ka-2005) iyichaza ngolu hlobo imisebenzi 
engundoqo emine yenkonzo yoLondolozo lweMbali neeRekhodi:

• Ukwenza ukuba iirekhodi zifikeleleke;

• Ukulawula iirekhodi;

• Ukulondoloza iirekhodi; kunye

• Nokukhuthaza ukusetyenziswa koMzi woLonzolozo lweMbali.  

• Ngokulawulwa kweerkhodi ngendlela eyiyo.

Isizathu sobukho bethu
• �Ukuphakamisa igama leli phondo ngokulondoloza ibhali elilifa lethu ukuze 

ibe nokusetyenziswa ngurhulumente nabantu boMzantsi Afrika; kananjalo.

• �Nokukhuthaza uburhulumente obusebenza ngobuchule, obuphendulayo 
ngezenzo zabo nobungafihlisiyo oko kusenziwa.

EBlaauwberg (Blouberg) Strand (E269)



Okungeerekhodi zethu
Iirekhodi zoluntu ezinexabiso zikulungele ukugqithiselwa koovimba bembali. 
Umzi wolondolozo lwembali weli lentshona koloni ugcina, irekhodi zoluntu 
nezo zingezizo ezoluntu.

Iirekhodi zomzi wolondolozo lwembali zihlelwe njengengcaciso 
erekhodishiweyo kungakhathalisekile nokuba ibumebuni okanye ihloboluni, 
umz:

• iphepha eliprintiweyo;

• iimanyuskripthi ezibhaliweyo;

• iimephu neeplani;

• imifanekiso ezifoto; kunye

• neenkcukacha ezigcinwe njengelizwi okanye ngendlela ye-elektronika. 

Iirekhodi zoluntu
Ii-rekhodi zoluntu zezo ziqulunqwe ngamaqumrhu karhulumente ngelixa 
eqhuba umsebenzi wawo.

Iirekhodi zoluntu ziqulethe intlaninge yezinto ezinxulumene nobomi bomntu, 
umzekelo: 

• Ukuzalwa, imitshato nokufa;

• �Ukutshona ngokwezimali, ukusonjululwa kwemiba enxulumene namafa 
namatyala eenkundla, umz. uqhawulo-mitshato; kunye

• �Namaxwebhu anxulumene nokufunyaniswa kwamalungelo obuzwe kunye 
nokufudukela kweli.

Eminye imiba equlethwe ziirekhodi zoluntu yileyo iquka:

• �Ucwangciso lweedolophuu, ulwakhiwo lwezikolo, izindlu kunye nezinye 
izincedisi zophuhliso;kunye

• Nezempilo, ucoceko, imfundo kunye nezinye iinkonzo zoluntu.

Iiplani zaseKapa Iirekhodi ezingezizo ezoluntu
Iirekhodi ezingezizo ezoluntu ziirekhodi zabucala namaphepha aqulunqwe 
ngabantu namaqumrhu abucala, zinto ezo ziphiwe uMzi woLondolozo 
lweMbali neeRekhodi weNtshona Koloni. 



UMaqoma namakhosikazi akhe (E3250)

amaGcaleka enxibe isintu (AG628)
Ifoto kaJan de Bray, eGroot Constantia, 
eKapa (E1319)



Ingqokelela yethu Yeerekhodi zembali
Ingqokelela yethu yeerekhodi zembali ziqala phaya ekufikeni kwamaDatshi 
okokuqala kweli laseKapa ezekuseka isikhululo sokufumana izixhaso 
neziqabuli. Ukususela ngo-1652 ukuya ku-1910 iKapa yayilithanga. AmaDatshi 
namaNgesi ashiya iirekhodi zokulawula kwawo kweli laseKapa. 

Eyona rekhodi yobukoloniyali ebalulekileyo yileyo yequmrhu iDutch East India 
Company (VOC), 1651-1795.

Ingqokelela yethu yeefoto ezingembali 
Ingqokelela yethu yeefoto inezithunzi, iifoto nemifanekiso emibala-bala 
esetyenziswa koomatshini bebhanyabhanya, zinto ezo ezingalinganiselwa 
kuma-80 000. Ezinye kwezo zithunzi zikhuselwe ngeglasi nto leyo yenziwa 
phaya kwinkulungwane ye-19. Sinemifaneksio emininzi yesixeko saseKapa, 
eyale ndawo eyayisakwaziwa njengeCape Colony, eyePhondo laseKapa, 
neyePhondo leNtshona Koloni, mifanekiso leyo iyeya kususela ngo-1850. 

I-Green Market Square, eKapa (E2072)

Ingqokelela yethu yeerekhodi zembali isusela 
kwizinto zeminyaka yokufika kwamaDatshi kweli 

laseKoloni.



I-Adderley Street, eKapa xa uyijongele kwikona yeCastle Street, 1892 (E1950)

Ingqokelela yethu yamafoto  
ineenegethivu ezingama-80 000, nezilayidi 

ezinemibala.



Iimephu, iiplani nezazobe 
Iimaphu, iiplani nezazobe zichaza iindlela ezahlukahlukeneyo ekwakulawulwa 
ngazo umhlaba kwelaseKapa ukususela kumaxesha obukoloniyali ndawonye 
nemida yeengingqi, eyoomasipala kunye neyeefama, nemizobo yolwakhiwo 
lwezindlu ngokunjalo. Lo vimba unemizobo yeemephu, iplani nezazobe 
ezingalinganiselwa kuma-16 000 ukususela ngenkulungwane ye-17.

Ukuphanda ngomlibo wakowenu
Iirekhodi ezininzi kwezo zikuVimba woMzi woLondolozo IweMbali 
zingakunceda ekufumaneni umlibo wakowenu. Iirejistara zokubhalisa imihla 
yokuzalwa, imitshato nemihla yokufa ezivela kwisebe lemicimbi yezekhaya 
(circa 1895-1972) ziluncedo kakhulu njengoko namaxwebhu amafa wona avela 
kwiOfisi yoMgcini-mafa (Master’s Office) eKapa, eKhimbali naseRhini nawo 
anokubaluncedo ngokunjalo, maxwebhu Iawo aquka imiyolelo ebhaliweyo 
kunye nezaziso zokufa.

UMzi woLondolozo IweMbali neeRekhodi unamaxwebhu wamafa ukususela 
ngo-1689 ukuya ku-1996 lamaxwebhu anezaziso zokufa ukususela ngo-1834. 

ICellar, eLaborie, ePaarl (E1104) Isundial, eKlapmuts (E474)



Amaxwebhu okwenza ukuba umntu abengummi angaphambi ko 1910 
nawokufudukela angasemva ko-1903 nawo akhona kambe angasetyenziselwa 
uphando phaya kwigumbi lokufunda.

Izizukulwana zamakhoboka nazo zingazisebenzisa iirekhodi zangexesha 
lobukhoboka, umzekelo, ezo zenkundla yobulungisa neyayisaziwa njenge-
Court of Justice ne-ofisi eyayijongene nemicimbi yamakhoboka eyayisaziwa 
njenge-Slave Office. Uninzi Iwabaphandi basebenzisa iirekhodi zethu 
ukuphanda ngamabango angomhlaba kunye nempixano engobukhokeli 
bomthonyama ukuvavanya iimbali ezikhoyo namafa kwelaseKapa.

Izizukulwana ezininzi zamakhoboka namhlanje zisebenzisa iirekhodi zeOfisi 
yamaKhoboka zangexesha lobukoloniyali ukuzingela umlibo wazo.

Ezinye iirekhodi ezingaphandwa ziquka:

• Iitayitile ezingakopishwanga zeefama;

• Iirekhodi zeefama ekubolekiswa ngazo;

• Iirejistara zeefama eziqeshwa ngendlela yekwitrenti; kunye

• Neerekhodi zoomasipala noomantyi.

Iinkonzo zethu nemisebenzi yazo
Amaziko karhulumente ngokomthetho kufuneka ukuba azigqithise 
iirekhodi emva kweminyaka engama-20 ukuba ezo rekhodi zinexabiso 

Imephu yaseKapa, 1690 (M1/273)



lexesha elide. Ukwenza ukuba ezo rekhodi zibe nokufikelelwa luluntu yinto 
enokwenzeka kuba abalondolozi beerekhodi baqhuba intlaninge yemisebenzi 
yokulondolozwa keerekhodi; misebenzi leyo ikakhulu eyenziwa apho 
ingabonwayo luluntu. Iirekhodi zolondolozo lwembali kufuneka zihlelwe, 
zicwangciswe kananjalo zichazwe kakuhle ukuze zibe nokufikeleleka lula.

Ezi nkqubo zizo ezenza ukuba uMzi woLondolozo lweMbali neeRekhodi 
waseNtshona Koloni ubenako ukubonelela uluntu ngale nkonzo. Ngaphandle 
kwalo msebenzi umzi wolondolozo Iwembali neerekhodi ungaba yingqokelela 
nje yamaphepha nezinye zinto ezikwithala ezingacwangciswanga kakuhle. 

Ukulawulwa kweerekhodi zikarhulumente 
Ukulawulwa kweerekhodi yinto ebalulekileyo yokuqinisekisa ukusebenza 
kwawo wonke amacandelo karhulumente ngobuchule, ngenkathalo 
nangokuselubala. Ukulawulwa kweerekhodi kuthetha ukulawulwa kwembali 
yerekhodi yaseburhulumenteni iyonke ukususela ekuqulunqweni kwayo 
ukuya ekuchithweni kwayo ngokuthi igqithiselwe kuvimba weerekhodi 
okanye itshatyalaliswe. Eneneni nantsi indlela iirekhodi ezihlelwa ngayo, 
nethi zifayilishwe ze zigcinwe ngayo. Izicwangciso zokufayilisha, imigaqo-
nkqubo yokulawula iirekhodi kunye nezikhokelo zeofisi yobhaliso lwamaziko 
aseburhulumenteni beNtshona Koloni ziphehlelelwa liCandelo loLawulo 
lweeRekhodi. Ngako oko ukukhathalelwa kweerekhodi ezibalulekileyo kuqala 
kwangaphambi kokuba ezo rekhodi zixabisekileyo zifike kuvimba weerekhodi. 

Eli Candelo lisebenzela ukukhuthaza iinqobo ezizizo zokulawulwa kweerekhodi 
zaseburhulumenteni. Liqhuba iinkqubo zokuqeqesha abasebenzi bee-ofisi 
zobhaliso kumaziko aseburhulumenteni ukuze kuqinisekiswe iindlela ezizizo 
zokulawulwa kweerekhodi. Eli Candelo likwaqhuba iinkqubo zokuhlola 
iirekhodi neendlela zokugcina iirekhodi ngokweendlela zokulondoloza iirekhodi 
kumaziko.

Indlela yokufumana iirekhodi (NAAIRS)
Ngenxa yokuphuhliswa kwe National Automated Archival Information 
Retrieval System (NAAIRS) irekhodi zingafumaneka kuvimba omtsha kunye 
nomdala ngokuthi kulandelwe lamakhonco alandelayo.

http://www.nationalarchives.gov.za/node/737

Ukuba ufuna ukusebenzisa uOld NAAIRS: 

• �Khetha uvimba weKAB weenkcukacha zeerekhodi zamaqumrhu 
karhulumente.  

• Khetha uvimba weMAN weenkcukacha ezingeefoto, iimephu, izinto 
zakumathala eencwadi neerekhodi ezingezizo ezoluntu.



I-Groot Constantia emva kokuba kwakutshile ngo-1925 (E499)

Kulo mthombo kukho iimephu ezili-16 
000, iiplani kunye neziketshi ezisusela 

kwinkulungwane yeshumi elinesixhenxe (17)



Oovimba beenkcukacha ezibalulekileyo ziindawo 
ezixabiseke ngokukodwa. Zakulahleka iirekhodi, 

akukho apho zinokuphindwa zicholwe khona, 
ukutsho oko, ziya kuba zilahleke umphelo.

Elwandle, eStrandi



Ukufikelala kwiirekhodi ezilondoloziweyo
Iirekhodi ezilondoloziweyo zingafikelelwa simahla nguye wonke ubani otyelela 
iinkonzo zoMzi woLondolozo lwembali neeRekhodi waseNtshona Koloni. 
Ungakwazi ukuzifunela ulwazi kwiirekhodi zembali kwigumbi lokufundela. 
Igumbi lokufundela linezixhobo ze-intanethi zokukusa kwi-National Automated 
Archival Information Retrieval System, zikho nezixhobo zokuqhakamshela 
iikhompyuta ezisingathekayo embaneni, kwaye abalondolozi-mbali 
basoloko bekhona ngelokukunceda ekuphenduleni imibuzo yakho. Iirekhodi 
mazifundelwe kwigumbi lokufunda kuphela.

Nceda uqaphele ukuba kuya kulindeleka ukuba uyilandele imigaqo nemimiselo 
engqingqwa yegumbi lokufunda ngokubhekiselele ekusebenziseni iirekhodi 
zembali ngendlela yokuziphatha kwabaphandi.

Samkela izifundiswa ezininzi kwigumbi lokufunda eziqhuba uphando 
oluza kusetyenziselwa ezemfundo. Imiba ephandwayo kuvimba wembali 
inika umdla kakhulu. Imizekelo yamaxwebhu ophando agqityiweyo ngala: 
“African Nationalism and Resistance to Apartheid in the Eastern Cape, 1960-
1985”; “Land Administration in Tribal Authorities, 1913”; “The Cape Hanged 
(Executions in the Cape Colony), 1879-1888”; “The Langeberg Uprising, 1896-
1897”; “Practices of Black Nationalism and African Independent Churches”; 
“Rivonia Trial, 1963-1964”; “Anti-Apartheid Politics in Transkei, 1960-1994”; 
“Capital Punishment in the 1800s”; “The History of the Wine Industry, 1900-
2009”;  “Use of Convict Labour to Construct Mountain Passes in South Africa”; 
“Health and Immigration to the Cape, 1875-1920”; ne “The Black Consciousness 
Movement in King William’s Town, 1969-1977”.  

Iziphumo zophando olwenziwe kumzi wolondolozo Iwembali neerekhodi 
zingafunyanwa kwithala lethu leencwadi njengemipapasho needizeteshini. 

Ukugcinwa kweerekhodi zethu zembali
Amaziko olondolozo lwembali neerekhodi ngamaziko awodwa. Zakulahleka 
iirekhodi, azingeke ziphinde zifumaneke. Ukugcinwa kweerekodi zembali 
ngumcimbi onzima kakhulu. Zininzi izinto ezichaphazela imo yeerekhodi 
zolondolozo lwembali. Ezinye zazo zindala kwaye zasetyenziswa kakhulu 
ixesha elide. Kanti zona ezinye zenziwa ngezinto ezi-ethe-ethe kwaye 
kulula ukonakala kwazo. Iirekhodi ezonakeleyo zingalungiswa ngephepha 
elilodwa lokulungisa nezinamathelisi. Lowo ngumcimbi ocothayo 
nomawenziwe ngocoselelo nofuna ukuba kuqwalaselwe izizathu ezininzi 
ezingunobangela wokonakala kwephepha nomahluko phakathi kwephepha 
lakudala nephepha langoku. Iirekhodi ezisemngciphekweni wokonakala 
zigcinwa kwiindawo ezikhuselekileyo ezithintela ukonakaliswa nangakumbi.  



Inkqubo yokulondolozwa kweerekhodi ikwajongana nemo iirekhodi ezithi 
zilondolozwe phantsi kwayo. Sizama ukuphungula iingxaki ezinokubakhona 
kwiirekhodi ngokuzichonga ze sizithintele ezo ngxaki. 

Ukuba luncedo eluntwini 
UMzi wokuLondolozwa kweMbali neeRekhodi waseNtshona Koloni iinkonzo 
zawo uzuzisa ngenkqubo yokunceda uluntu. Abasebenzi becandelo loncedo 
loluntu batyelela izikolo, imibutho, iimanyano okanye amaqela ngenjongo 
yokuya kuthetha ngezo zinto ngeenkonzo nemisebenzi yale Nkonzo. 
Uyacelwa ukuba uqhakamashelane nathi ukuba ufuna ukutyelelwa ngomnye 
wabameli bethu okanye ukuba ufuna ukuza kundwendwela isakhiwo sethu 
solondolozo lwembali neerekhodi. 



Izibuko laseKapa (R1112)

